
LEGISLAZZJONI SUSSIDJARJA 452.62

ORDNI TA’ STANDARD NAZZJONALI
DWAR ALLOWANCE FIL-GIMGHA

1 ta’ Jannar, 1989

L-AVVIZ LEGALI 112 ta’ I-1988, kif emendat bl-Avvizi Legali 211 ta’ I-
1990, 181 ta’ 1-1993, 273 ta’ 1-1998, 55 ta’ 1-1999 u 427 ta’ 1-2007.

1. It-titolu ta’ din I-Ordni hu Ordni ta’ Standard Nazzjonali
dwar Allowance fil-Gimgha.

2. F’dan 1-Ordni "impjegat whole-time" ghandu jkollha I-
istess tifsira moghtija bl-Att dwar l-Impiegi u r-Relazzjonijiet
Industrijali, u "impieg whole-time" ghandha tiftichem bl-istess
mod.

3. (1) Kull principal ghandu jhallas, jew igieghel li jithallas,
lil kull wiehed mill-impjegati whole-time tieghu fl-ahhar jum tax-
xoghol f’Marzu u fl-ahhar jum tax-xoghol f’Settembru ta’ kull
sena, allowance fil-gimgha li tkun tikkonsisti f’somma kalkulata
bir-rata fil-gimgha kif stabbilita fil-paragrafu 4 jew somma
proporzjonali ghal kull parti ta’ gimgha li matulha dak I-impjegat
kien f’impieg whole-time matul is-sitt xhur li jkunu gew minnufih
qabel id-data tal-hlas.

(2) Meta impjegat fl-ahhar jum tax-xoghol ta’ Marzu jew ta’
Settembru, kif ikun il-kaz, ma jkunx ghadu f’impieg whole-time
ma’ prin¢ipal, dak l1-impjegat ghandu madankollu jkun intitolat li
jircievi l-allowance fil-gimgha ghall-perijodu li matulu kien
impjegat fis-sitt xhur ta’ qabel.

(3) Dwar il-hlas li ghandu jsir fl-ahhar jum tax-xoghol ta’
Marzu, 1989, ghandu jigi kkunsidrat kull impieg whole-time fi jew
wara l-ewwel jum ta’ Jannar 1989, u ma ghandha tittiehed ebda
konsiderazzjoni biex tigi ffissata l-allowance fil-gimgha li tithallas
f’dik id-data ta’ xi impieg whole-time qabel l-ewwel jum ta’ Jannar
1989.

4. B’sehh mill-ewwel jum ta’ Jannar, 1994, l-allowance li
tithallas skond il-paragrafu 3 ghandha tkun erba’ euro u sitta u
sittin ¢entezmu (4.66) fil-gimgha:

Izda dwar il-hlas 1i ghandu jsir fl-ahhar jum tax-xoghol ta’
Marzu, 1994, ir-rata fil-gimgha ghandha tkun ta’ erba’ euro u sitta
u sittin ¢centezmu (4.66) ghal kull impieg whole-time wara l-ewwel
jum ta’ Jannar, 1994, u ta’ tliet euro u disgha u erbghin ¢entezmu
(3.49) ghal kull impieg whole-time wara l-ahhar jum tax-xoghol ta’
Settembru, 1993 izda gabel l-ewwel jum ta’ Jannar, 1994.

5.  Fl-ahhar jum tax-xoghol ta’ Marzu, 1999, l-impjegati
whole-time ghandhom jithallsu mill-prin¢ipali taghhom ghal darba
wahda biss ammont ta’ tletin euro u tmienja u ghoxrin ¢entezmu
(30.28):

Izda meta impjegat ma jkunx ghadu f’impieg whole-time
ma’ l-istess prin¢ipal matul il-perijodu shih ta’ tliet xhur bejn I-1

ta’ Jannar, 1999 u l-ahhar jum tax-xoghol ta’ Marzu, 1999, huwa
jkollu jedd l1i jir¢ievi minghand il-princ¢ipal tieghu ammont
ekwivalenti ghal zewg euro u tlieta u tletin ¢entezmu (2.33) ghal
kull gimgha, jew ammont proporzjonali ghal kull parti minn
gimgha, ta’ mpieg whole-time ma’ dak il-prin¢ipal matul il-
perijodu hawn aktar qabel imsemmi.



